
XUKNASA NlI\_I/IENHOTHO ON

Amenhehe ohyakanye katxhara on ha.
1Xuknasa uro ha. Txesusu Kryestu yanoto uro.

Txaku yowtd rma uro. Amenhehe, ohyakanye.
Khoryenkomo nwahanonkatxho omnyamo. Noro
nahnana rma omnyamo. Kyamkomo rma noro ha.
Okurunhetxhe, Txesusu Kryestu, anha hona.

2 Ona wyaro akehe, Khoryenkomo wya,

ohokonye. Ahnan kom yawo rma haxa exko,
ohxe txetxoko, axenye rma haxa exko, akehe, awya,
ohokonye.

Ona wyaro katxho hok haxaryhe amenhen hama
katxhara on ha.

34 Ronahnan komo y, amenhonar xe rma
haxa wehxaknan haryhe, ohyakanye.  Asok
hana konyhoryetxowna ha, Khoryenkom ha,
katxho hoko rma amenhonar xe wehxaknan
haryhe, ohyakanye. Aro wyaro katxho hokohra
haxa amenhen hama. Anar me katxho hok
haxa ryhe amenhen hama, ohyakanye. Asok
tawro hana. Ohyakanye nomokyatxok hata,
anar me ahananahnye komo. Anar me harha
amna ahananahyatxhe, kahra mak natxhe,

oyonkuhtonar kom hora. Asok hana natxow
ha, nyamoro ha. Ukurunkahna me Khoryenkomo
yonyhera natxow hama. Ona wyaro kany me
natxhe. Kano me ronye rma teryehotatxe,

asok maken kom hoko, kany me natxhe. Asok
maken kom hoko rma kehtokonye, towahke
rma naha, Khoryenkomo, khokonye, kany me
natxhe.  Toyukhoryehra haxa we naha ha,
kany me xarha natxhe, Txesusu Kryestu hoko.
Kohkomo rma noro ha. Khananahnye ro komo

rma noro ha. Anaro ehxera ro mak naha. Noro
hoko rma, toyukhoryehra haxa we naha ha,

kany me natxhe, nyamoro ha. Tanahnohsom me
manatxhe hampana, katxho me rma natxow
hama. Amnyehra rma haxa aro wyaro nkekona
rma, Khoryenkomo, ahokonye.

Aro ke, ona wyaro katxho hok haxa
ryhe amenhen hama, ohyakanye.  Nyamoro
ameryekatxoko, katxho hok haxa amenhehe.
Khananahtoho komo ryhe, yaworo xaxa naha,
katxok xaxa mak hampana, katxho hoko
xarha amenhehe, ohyakanye. Asok tawro hana.
Tamryenon me khananahpotxowna, Khoryenkomo,
tanoto komo wya, aro yawo roro kehtxoho menye.

Amnyehran heno komo yandahnohtoho yokary-
matxhara on ha.

5 Amnyehran heno komo yokarymanar
xe wehxaha, owyanye. Nyamoro heno
muhutwetxhe rma. Menytxatxehkatxowna rma.
Uhutwahkahpara rma oyesnar komo xe wehxaha.

Aro ke wekarymehe, owyanye.

Asok hana nehxatxkon ha, Ehsayewyana heno
kom ha. Exet yamtar hoye Khoryenkomo nenam-

patakatxho me nehxatxkon heno hatd. Axanhan

komo hyaye natxowna hata, Khoryenkomo. Am-
nye, Khoryenkom hona xenyhera harha nehx-
atxkon hata, ukukuru heno komo. Nyamoro heno
rma yanahnohtakay hata, Khoryenkomo.

6 Asok hana nehxatxkon ha, kahe yawonotho
komo =xarha, Khoryenkomo yanototho kom
ha. Khoryenkom yano me ehonomna me
nehxatxkona htxer hakahpa ta. Kahe yawo
Khoryenkom vyanoto me nehxatxkona htxer
hakahpa td. Amnye, Khoryenkom yanoto me
tesnar komo xehra harha nehxatxkon hata,
ukukuru heno komo. Tano me ronye rma
nomohtxowna hata, kahe yaye. Aro ke, nyamoro
heno xarha yanahnohye hata, Khoryenkomo.
Yuhnayen hona netxowna hata, awarana ymo

waka rma hata. Yawaka ke asohtoxemo komo
wyaro, ato roro natxow hata, wahanonkano ynye

yomokhara ro rma haka. Tomohtoho yawasana
ymo ho nanahnohtaketxhe hampana.

7 Asok hana nehxatxkon ha, Soknoma hon heno
kom ha, Komoha hon heno komo xarha, nyamoro
hoyen heno komo xarha, anaro rha owto hon

heno komo rma. Atxke rma rha nehxatxkon hata,
nyamoro heno xarha. Toto kukmanar hoko rma

haxa nehxatxkon hata. Kara rye rma othoko
rma haxa nehxatxkon hata. Aro ke, nyamoro
heno xarha yanahnohye hata, Khoryenkomo. We-
heto ymo ke nanahnohtxowna hata, ewehpana roro
ymo wyaron ke hatd. Aro wyaro anhatho komo
yanahnohnye ro me nehutwamohsekon hama,
Khoryenkomo, kawyanye.

Atxke rma rha natxhe anar me ahananahnye

komo katxhara on ha.

8 Nyamoro heno wyaro, atxke rma rha natxhe,
anar me ahananahnye komo. Kosenyetno,
ketxhe. Aro hoye ro tanhan kom hoko natxhe.
Aro wyaro natanahnohyatxhe. Ehonomna komo
xanomkahnohyatxhe xarha. Kahe yawon komo
warahyaketxhe xarha. 9 Nyamoro wyarohra
mak nehxakon hata, Mekewu, kahe yawon kom
yoha ymo. Worokyamo yoha ymo warahyakahra

nexey hatd. Asok hana natameryekatxowna
ha, worokyamo yoha ymo, Mekew yakoro.
Natameryekatxowna hata, Moyses heno hok
hata, ekehathar heno yanar hok hata. Noro ymo
wya tameryekantoko rma, noro warahyakahra
rma nexey hata, Mekewu. Tanahnohsom me
yxak manaha hampana kahra rma nexey hata,
awya. Ona wyaro marma nkay hata. Kohkom
hak oyoynyo, kay marma hata. 10 Kahe yawon
kom yoha ymo wyarohra mak natxhe, nyamoro
ha, anar me ahananahnye komo. Warahyakano
yeryatxhe. Taywenyeke tehtxoho kom hoye ro,
warahyakano yeryatxhe. Onokna komo wyaro,
yaworo ehutwahra ro mak natxhe ha. Nyamoro
wyaro teryehotatho kom hoye ro nehohketxhe,

tano me rony mak ha. Aro hoye ro, tomtatkaxem
me natxhe hampana.

11 Khoryenkomo nanahnohra me natxhe
hampana. Kayen heno wyaro Khoryenkomo
yoyuknyehna ro me natxhe. Barayaw heno
wyaro xarha, tatxenyerun komo yahosnar hora
yaworohra ahananahyatxhe. Korye heno wyaro
xarha, Khoryenkom yanoto komo yanweknye ro

me natxhe. Aro ke, noro heno wyaro tanahnohsom
me rma rha natxhe hampana, nyamoro xarha,
anar me ahananahnye komo.

12 Osox oyehtxoho kom hoye ro emtakmaxe
mohsamnohyatxow hama, omnyamao.
Ayakoronye nemtakmetxow hama, nyamoro.
Ohyawonye tehtokonye, buryenkema wyaro
atxke tonyxem me natxhe. Tweromra ro mak

natxhe. Atorye rma newatxaryketxhe, wok yonar
hoko, tanhan kom hoko xarha. Thokonye rma
haxa neryehotetxhe roro mak ha. Omokhara
tuna yehtokono wyaro natxhe. Atxowowo
ymo wya awarana yanatoko, omokhara rma nay
hama, tuna. Yukryeka tukryemahra nay hama.

Aro wyaro rma rha toto komo yowakryehra
natxhe, nyamoro ha, anar me ahananahnye
komo. Natatho wayehsaho wyaro xarha natxhe.
Ehetawawo rma, ehetahra rma nay hama,

natatho, awayehsah kaxe. Aro ke twakaxem me

nay hama. Ehxera harha nay hama. Awakaxaho
rma, asako ro awayehsaho wyaro nay hama.

Aro wyaro rma rha, toto komo yowakryehra
natxhe, nyamoro ha, anar me ahananahnye
komo. 13 Kahxe ymo yakrona wyaro atxke rma
haxa tonyxem me naha, anhanathayamo. Xeryko
yotowra wyaro xarha natxhe. Totowatxhe rma,
nosomtatken hama, xerykotho. Awaran waw
harha nay hama. Aro wyaro rma rha, yuhnayen
hona texem me natxhe hampana, nyamoro heno,
anar me ahananahnyenhayamotho. Awarana ymo
wawo roro rma natxhe hampana, meya roro mak
ha.

14 Nyamoro heno yanahnohtoho rma yokary-
may hata, Enoke heno. Amnyehran heno rma
haxa mok nehxakon hata, noro heno. Aknaw
heno yohamathayamo ryhe, osomahyaka nenutx-
owna hata. 6 heno kom mahyaka ryhe nenuruy

hatd, Enoke heno. Aro wyaro amnyehra rma
haxa enusaho rma, ona wyaro nkekon hata, Kho-
ryenkomo nhutwamohsotho yano me hata.

Enytxatxoko. = Amnye nomokyaha hampana,
Kohkomo. Tanoto kom yakoro nomokyaha
hampana. Kahe yawon kom yakoro
rma, enyhoru ro kom yakoro rma,
thenyenohna kom yakoro rma, nomokyaha
hampana. 15 Wahanonkatxehkano yxe
nomokyaha hampana. Tanahnohsom me
manatxhe hampana kaxe nomokyaha
hampana, anhatho komo wya.  Atxke

rma haxa mehxatxkona. Ukurunkahna
me Khoryenkom yonyhera ro mak

mehxatxkona, kehe hampana, awyanye.
Noro mawarahyaketxkonda rma haxa mak
ha. Aro ke, tanahnohsom me manatxhe
hampana, Lkehe hampana, Kohkomo,
anhatho komo wya.

Aro wyaro rma nkekon hata, Enoke heno. Aro
wyaro tawya tatoko, anar me ahananahnye kom
hoko aro wyaro nkekon heno hama.

16 Asok hana natxow ha, nyamoro ha, anar me
ahananahnye komo. Anar kom hoko narwonatxhe
roro rma haxa, eryehohra tesnar kom Kke.
Tehohkatxho kom hoye ro tanhan kom hoko rma
haxa natxhe. Ahananahnye komo ryhe uro ketxhe

rma haryhe. Toto komo yowakhetxhe, nyamoro

newakryenar me tesnar kom hora. Aro wyaro
rma natxhe, nyamoro ha, anar me ahananahnye
komo.

Khananahtoho kom yawo ro haxa ehtxoko

katxhara on ha.

17 Ronahnan komo y, ona wyaro haxa ehtxoko,
omnyam ha. Kohkom yanoto komo rwona
hutwahkahpara ehtxoko. Txesusu Kryestu
nanyaketxho ro komo rma nyamoro ha. 18 Ona
wyaro nketxkona, owyanye. Amnye, Kohkom
yomohtoho hahnok ehtoko, oyownohyatxhe
hampana, anhatho komo, ketxkona. Tehohkatxho
kom hoye ro, tanhan kom hokono ro me natxhe,
nyamoro ha, Khoryenkomo xanhan kom kaxe.
Oyownohyatxhe hampana, ketxkona, owyanye,
Kohkomo nanyaketxho ro komo.

19 Asok hana natxow ha, nyamoro ha, anhatho

kom ha. Ato ryehra harha Kryestu mryenon
komo yeryatxow hama, anar me harha tawyanye
ahananahra kom ke. Teryehotatho kom hoye ro
atxke natxhe, tano me rony mak ha. Khoryenkom
yokato yoh mehra ro mak natxhe ha.

20 Ronahnan komo y, nyamoro wyarohra ehtx-
oko, omnyam ha. Khananahtoho kom yawo ro
haxa ehtxoko. Enyhoru ro yawo ro haxa ehtx-

oko. Aro hoye ro ehananahtxoko. Khoryenkom
yokato nakoronomanar me orwonamtxoko, Kho-
ryenkom yakoro. 21 Khoryenkom yoyuknye ro
me ehtxoko, oxenye ehtxoho hutwanye roro me
oyehtxoho menye. Kohkom yomoknar hona ro
ehtxoko. Kahnan kom yawo rma haxa tehtxoho

hoye ro, karyhe roro keryatxhe, Kohkomo, Txe-

susu Kryestu. Aro wyaro awya oytxoho kom hona

ro ehtxoko. .
22 Anar me rha tehutwaxem me natxow hama,

anar komo. Ahnan kom yawo rma haxa ehtxoko.
23 Ukurunhotxoko, Khoryenkomo wya anahnohra
kom hona. Asok tawro hana. Weheto hona
toto tkurunhetxow hama. Weheto waye towy-
atxow hama, kawyanye ukurunhotho me. Aro
wyaro rma rha, nyamoro ukurunhotxoko, Kho-
ryenkomo wya anahnohra kom hona. Anar komo,
atxke rma haxa natxhe. Nyamoro hnan yaw
xarha ehtxoko. Anhan komo xehra mak ehtx-
oko. Asok hana nay ha, kwomunuthuyam ha.
Buryenke ehtoko, atxke tonyxem me nay hama.

Axehra tehxatxow hama. Aro wyaro rma rha,

nyamoro yanhan xehra ehtxoko. Aro hona mpan
xenytxoko. Nyamoro haxa ryhe akoronomatx-
oko, ahnan kom yawo oyesnar kom ke.

Ohxe xaxa naha katxho roro me hak nahko Kho-
ryenkomo katxhara on ha.

24 Asok hana nay ha, Khoryenkom ha. Okurun-
hony kom me nay hama, ayanhan kom hokohra
oyehtxoho menye. Ona wyaro oynye kom me
xarhanaha, amnye. Ayaryatxhe ha, tahyaka. Ohxe
Xaxa tonyxema ro me noro menyatxhe. Teryeho-
rye rma haxa manatxhe ha. Atxke naha, mosona,

katxho mehra ro mak manatxhe ha. Aro wyaro
oyeryatxhe ha, noro ha, amnye ha.

25 Towenyxa mak naha, Khoryenkomo. Anaro
ehxera ro mak naha. Konyhoryeny kom me
naha, Txesusu Kryestu wayehra ke, Kohkomo rma

wayehra ke. Ohxe xaxa naha, katxho roro me hak
nahko. Kakayaryet komo ryhe noro ha, Kohkomo
rma. Ehonomna\xaxa rma noro ha, katxho roro
me hak nahko. Aro wyaro katxho roro me rma
nehxakona, amnyehra, kakahtohranye rma hak
tehtok mak ha. Aro wyaro katxho roro me rma
hak nahko, amnye rma, amnye xarha, meya roro

rma haxa mak ha. Aro wyaro hama tkatxe.

